
Smelltu hér til að skoða þetta fréttabréf í vafra

Fréttabréf
Afmælisboð 40. árg 3. tbl.

September 2025

70 ára afmælishátíð 9. október

Þann 9. október næstkomandi höldum við upp á 70 ára afmæli FÍN

með pompi og prakt og minnumst þannig merkrar sögu og fyrri

baráttu. Veislan verður haldin á Kjarvalsstöðum og hefst kl 18:00.

Staðsetningin er vel við hæfi, enda var Jóhannes Kjarval listmálari

einkar hugfanginn af íslenskri náttúru og skipar íslenskur mosi, birki,

apalhraun og aðrar jarðmyndanir stóran sess í verkum hans. Allir FÍN-

arar eru að sjálfsögðu velkomnir og við vonumst til þess að sjá sem

flest á þessum merku tímamótum í sögu félagsins.

Til þess að hægt sé að áætla fjöldann og þar með veitingarnar er

nauðsynlegt að skrá sig til þátttöku með því að smella á hnappinn hér

fyrir neðan.

Skráning á afmælishátíð

Í bjórsetri Íslands á Hólum í Hjaltadal er verið að brugga FÍN-ar veigar fyrir veisluna.

Doktor Bjarni Kristófer Kristjánsson bruggmeistari kannar hér mjöðinn.

Ljósmyndakeppni FÍN

Við viljum þakka öllum þeim fjölmörgu félögum í FÍN sem sendu inn myndir í

ljósmyndakeppnina okkar í sumar. Fagleg dómnefnd hefur farið yfir allar

myndir og ráðið ráðum sínum en úrslitin í keppninni verða formlega tilkynnt á

afmælishátíðinni þann 9. október.

Haft hefur verið samband við alla verðlaunahafa og þeim boðið að mæta á

hátíðina og taka á móti verðlaunum.

Örpistill
formanns

Nú á haustdögum hafa borist ítrekaðar fréttir frá stjórnvöldum um ýmsar

fyrirhugaðar breytingar á kjaraumhverfi og skipulagi ríkisrekstrar sem tengjast

félagsfólki. Annars vegar eru um að ræða mál sem geta haft almenn og

víðtæk áhrif á réttindi félagsfólks verkalýðshreyfingarinnar og hins vegar mál

sem hafa sértækari áhrif á félagsfólk FÍN.

Varðandi fyrri flokkinn má nefna sérstaklega mál sem fjármálaráðherra hefur

haldið á lofti, breytingu á starfsmannalögum með afnámi áminningarskyldu

opinberra starfsmanna. Það sem einkennir framsetningu málsins öðru fremur

er að það er unnið án samráðs eða samtals við verkalýðshreyfinguna. Samtal

aðila vinnumarkaðarins um mál sem áhrif kunna að hafa á réttindi og kjör

fólks hefur sem betur fer vaxið og þroskast á liðnum árum. Hér virðist hins

vegar sem skyndileg stefnubreyting af þeirri braut hafi átt sér stað. FÍN sem

önnur félög og bandalög vinnandi fólks geta ekki, og munu ekki sætta sig við

einhliða breytingar á regluverki vinnumarkaðarins. Við erum hins vegar ávallt

tilbúin í samtal og að meta á uppbyggilegan hátt vel ígrundaðar breytingar

byggðar á reynslu og rökum.

Það sama á við þegar breytingar á skipulagi í ríkisrekstri eru annars vegar.

Gildir þá einu hvort verið sé að flytja verkefni á milli stofnana, sameina þær

eða færa verkefna á milli stjórnsýslustiga. Að undanförnu hafa einmitt verið

boðaðar sameiningar og skipulagsbreytingar sem snerta félagsfólk FÍN

sérstaklega. Má þar nefna nýja Umhverfis- og orkustofnun, Húsnæðis-

mannvirkja og Skipulagsstofnun og gjörbreytingu á skipulagi heilbrigðiseftirlits

í landinu.

FÍN stundar ötula hagsmunagæslu fyrir starfsfólk í öllum þessum málum,

skilar inn umsögnum og kemur sjónarmiðum okkar fólks á framfæri við hvert

tækifæri. Félagið leggur áherslu á að vandað sé til verka, forsendur breytinga

séu á rökum reistar og að sjónarmið starfsfólks fái að koma fram.

Á 70 ára afmælisári FÍN minnumst við baráttu okkar fólks sem oft á tíðum var

strembin. Samstaða FÍN-ara í gegnum þykkt og þunnt verður án efa gott

veganesti í komandi baráttu.

Greiningarsjóður háskólafélaganna

Þann 4. september síðastliðinn undirrituðu fulltrúar Félags háskólakennara,

Félags háskólakennara á Akureyri, FÍN – Félags íslenskra náttúrufræðinga og

Félags prófessora í ríkisháskólum, tímamóta samstarfssamning um nýjan

greiningarsjóð. Samstarfið var innsiglað formlega við hátíðlega athöfn í

Norræna húsinu.

Markmið sjóðsins er að vinna greiningar á högum háskólamenntaðra

sérfræðinga og akademísks starfsfólks, sem og vinna að greiningum og

tölulegum undirstöðuverkefnum í þágu háskólafólks.

Það voru formenn félaganna sem skrifuðu undir fyrir hönd félaganna, þau

Baldvin M. Zarioh (FH), Hjördís Sigursteinsdóttir (FHA), Sigrún Ólafsdóttir

(FPR) og Þorkell Heiðarsson (FÍN). Þá flutti Kolbrún Halldórsson, formaður

BHM, ávarp en félögin starfa öll undir hatti BHM.

FÍN og Símenntun Háskólans á Akureyri í
samstarf

Á dögunum undirrituðu fulltrúar FÍN og Símenntunar Háskólans á Akureyri

samstarfssamning en markmið hans er m.a. að efla námsframboð og auka

fjölbreytileika í námsleiðum fyrir félagsfólk FÍN.

Félagsfólk í FÍN fær 15% afslátt af styttri námskeiðum og námsleiðum hjá

Símenntun Háskólans á Akureyri með afsláttarkóðanum FÍNNIKJÖR.

Námskeiðin eru að sjálfsögðu styrkhæf úr endurmenntunarsjóðum BHM.

Afsláttarkjörin eru fyrstu skrefin í þessu samstarfi og hlökkum við til að útvíkka

það nánar og munum færa ykkur fréttir af næstu skrefum þegar þau liggja

fyrir. Valin námskeið og fyrirlestrar verða einnig auglýst á vef FÍN.

Símenntun Háskólans á Akureyri hefur einsett sér það að verða leiðandi afl í

fjarnámi hvað endurmenntun varðar. Félagsfólk FÍN um allt land ætti því að

geta nýtt sér þennan kost óháð staðsetningu.

Stefán Guðnason, forstöðumaður símenntunar háskólans á Akureyri og Þorkell Heiðarsson,

formaður FÍN, innsigluðu samstarfið í Lystigarðinum á Akureyri.

Nýir stofnana- og kjarasamningar

FÍN og Náttúrufræðistofnun undirrituðu á dögunum stofnanasamning sem tók

gildi þann 1. ágúst 2025. Fyrr í sumar var stofnanasamningur milli FÍN og

Veðurstofu Íslands undirritaður en hann tók gildi þann 1. júní og einnig hefur

verið undirritaður stofnanasamningur við MAST.

Í sumar var einnig skrifað undir kjarasamninga. Samningur við Samtök

atvinnulífsins var endurnýjaður og nýr kjarasamningur gerður við

Ráðgjafamiðstöð landbúnaðarins en hann byggir á fyrri samningi þessara

aðila frá 2022.

Allir samningar félagsins eru aðgengilegir á vef FÍN í gegnum hnappinn hér að

neðan.

Samningavefur FÍN

Umsagnir

Ríkisstjórnin hefur kynnt áætlanir um grundvallarbreytingar á skipan

heilbrigðis- og umhverfiseftirlits í landinu. Þar er gert ráð fyrir að efirlitið færist

á milli stjórnsýslustiga frá sveitarfélögum til ríkisins. Þar verði því fyrir komið í

tveimur stofnunum sem sinni sitt hvorum eftirlitsþættinum. Málið tengist

sérlega mikið félagsfólki FÍN, en bróðurpartur heilbrigðisfulltrúa í landinu eru í

félaginu. FÍN hefur skilað inn umsögn um þetta mál í samráðsgátt stjórnvalda.

Umsögn FÍN

Í tengslum við áform félags- og húsnæðismálaráðherra um sameiningu

Skipulagsstofnunar og Húsnæðis- mannvirkjastofnun í eina stofnum skilaði

FÍN inn umsögn. Félagið leggur áherslu á að starfsfólki sé haldið vel upplýstu

og hvetur jafnframt til þess að lög og staða starfsfólks og kjara liggi fyrir áður

en sameining gengur í gegn. Í þessu tilviki virðist sem undirliggjandi stofnanir

hafi nú þegar byrjað sameiningarferlið og tilkynnt starfsfólki um ferlið. Slíkt

verður að telja athyglisvert þar sem frumvarp að sameiningunni liggur enn ekki

fyrir.

Eins of oft áður þá liggja ekki fyrir skýrar upplýsingar um hvernig framkvæmd

sameiningar verði, þ.á.m. hvað varðar flutning starfsfólks og hvernig farið

verði með kjör og réttindi þeirra.

Umsögn FÍN

Hagnýtar upplýsingar

Starfsmenn á skrifstofu

Orri Þrastarson,

framkvæmdastjóri.

Runólfur Vigfússon,

lögfræðingur.

Siggeir F. Ævarsson,

sérfræðingur.

Þorkell Heiðarsson,

formaður.

Símatími:

Mánudaga til fimmtudags:

Frá kl. 10:00—16:00.

Föstudaga:

Frá kl. 10:00—12:00.

Sími: 595-5175

Netfang: fin@fin.is

Veffang: www.fin.is

Fréttabréf FÍN kemur að jafnaði út þrisvar á ári, í janúar, mars og desember. Þetta er því aukaútgáfa.

Ritstjóri er Siggeir F. Ævarsson, ábyrgðarmaður er Þorkell Heiðarsson.

Ábendingar og athugasemdir má senda á fin@fin.is

Skoða í vafra

Copyright (C) 2025 FÍN - Félag íslenskra náttúrufræðinga. Allur réttur áskilinn.

FÍN - Félag íslenskra náttúrufræðinga Borgartún 27 Reykjavík 105 Iceland

Þú færð þennan póst þar sem þú ert félagi í FÍN og á póstlista félagsins.

Viltu breyta þinni skráningu á þessum póstlista?

Þú getur breytt stillingum eða afskráð þig af póstlistanum

Subscribe Past Issues Translate

18/11/2025, 14:19 Þér er boðið í afmæli 9. október

https://mailchi.mp/fin.is/frttabrf-fn-jlatlubla-746?e=58ada5e514 8/8

https://www.facebook.com/natturufraedingarfin
https://www.facebook.com/natturufraedingarfin
https://www.fin.is/
https://www.fin.is/
https://mailchi.mp/fin.is/frttabrf-fn-jlatlubla-746?e=58ada5e514
https://fin.us11.list-manage.com/profile?u=cdb45b3a052ea462815227b9b&id=c9b9307622&e=58ada5e514
https://fin.us11.list-manage.com/unsubscribe?u=cdb45b3a052ea462815227b9b&id=c9b9307622&t=b&e=58ada5e514&c=bd3eef2bf8
http://eepurl.com/i57vP6
https://us11.campaign-archive.com/home/?u=cdb45b3a052ea462815227b9b&id=c9b9307622
javascript:;

